REPUBLIKA E KOSOVES/
REPUBLIKA KOSOVA / KOSOVA CUMHURIYETI

C.nr.109/05

GJYKATA THEMELORE NE PRIZREN, gjygtari Valon Totaj, me
procesmbajtésen Drita Qerreti, né ¢éshtjen juridike té paditésit P.-C. B.- K. né Prizren, té
cilén e pérfagéson K. K., kundér té paditurve N. A. nga fshati ... Komuna Prizren té cilin e
pérfagéson av. N. Q. nga Prizreni, F. A. nga fshati ... komuna e Prizrenit, si dhe Sh. K. nga
fshati .... komuna e Prizrenit, pér shkak t€ mos pagesés sé borxhit, vlera e kontestit 5.601,77
euro, pas mbajtjes sé shqyrtimit kryesor, me datén 26.09.2014, mori kété:

AKTGIYKIM

I. APROVOHET né térési kérkesépadia e paditésit P.-C. B. — K., si e bazuar.

Il. DETYROHEN té paditurit N. A. nga fshati ... komuna e Prizrenit, F. A. nga fshati ...
komuna e Prizrenit, si dhe Sh. K. nga fshati ... komuna e Prizrenit, gé né emér té
borxhit, né ményré solidare t’ia paguajné paditésit shumén né lartési prej 5,601.77
€, si dhe gé né emér té shpenzimeve té procedurés né ményré solidare t’ia paguajné
paditésit shumén né lartési prej 138,80 €, té gjitha kéto né afatin prej 15 ditéve pas
dités sé pranimit té kétij aktgjykimi, nén kércénim té pérmbarimit me dhuné.

Arsyetim

Shqyrtimi kryesor né kété céshjte kontestimore éshté mbajtur né mungesé té té paditurit té
paré N. A. dhe té paditurit té treté Sh. K., konform nenit 423 parag. 4 té Ligjit pér Procedurén
Kontestimore (LPK).

Pretendimet e paléve ndérgjygése

Né Gjykatén Themelore né Prizren, éshté iniciuar procedura civile kontestimore sipas
padisé sé paditésit P. C. B. K. né Prizren, kundér té paditurve N. A., F. A. dhe Sh. K., pér
shkak té& borxhit né shumén prej 6,755.77 euro.

Pérfagésuesi i paditésit P. C. B., K. K., pérgjaté shqyrtimit gjygésor ka deklaruar se
mbetet né terési prané padisé dhe kérkesépadisé sé precizuar té datés 18.07.2014. Né fjalén e
tij té fundit ka theksuar se i padituri i paré N. A., ka marr kredi tek paditési mé datén
22.10.2002, pérmes marréveshjes me nr. Nr. B-2003, né shumé prej 50,000.00 euro, ndérsa
gé i padituri i dyt F. A. ka gené bashkéhuamarrés, kurse i padituri i treté Sh. K. ka gen
garantues né krediné e té paditurit té paré dhe té dyté. Mé tejé ka shtuar se i padituri i paré N.
A., né ményré té rregullt e ka béré térhegjen e kredisé, me géllim zhvillimin optimal té



biznesit té tij. |1 padituri N. A. e ka béré pagesén e njé pjese té borxhit sipas késteve té
parapara me aneksin (planin e pagesés) té marréveshjes mbi krediné B-2003, té datés
20.10.2002, sipas té cilés té paditurit té paré i éshté lejuar huaja apo kredia né vleré prej
50.000,00 euro dhe té cilin borxh i padituri i paré nuk e ka pérmbushur né térési, ngase ka
mbetur pa u pérmbushur edhe pjesa né shumé prej 5601,77 euro, e cila shumé konsiston né tri
késtet e fundit té kredisé. Mbi bazén e té lartécekurave i ka propozuar gjykatés gé ta aprovoj
né tersi kérkesépadiné e paditésit dhe t’i obligoj té paditurit g¢ né ményré solidare t’ia
paguajné paditéses shumen né lartési prej 5601,77 euro, si dhe taksén gjygésoré, né emér té
paragitjes sé padis né gjykaté né shumé prej 138,80 euro, e krejt kété duke marré pér bazé
gjendjen financiare té paditurve. Pérndryshe i autorizuari i paditésit nuk i ka llogaritur dhe
nuk i ka kérkuar gjobat pérkitazi me vonesén pér kthimin e huas.

| padituri i dyté F. A. gjykatés nuk i’a ka parashtruar pérgjigjen me shkrim né padi.
Pérgjaté shqyrtimit gjygésor ai ka deklaruar se éshté e vérteté se i padituri i paré N. A., ka
marr kredi nga kétu paditési ndérsa qé ai vetém formalisht dhe pa e ditur se gfaré pasoja
mund té keté, kishte hyré né cilésin e bashkéhuamarrésit.

Gjendja faktike e vértetuar

Pér vértetimin e drejté té gjendjes faktike, gjykata ka administruar kéto prova:
marrveshja mbi krediné nr. B-2003, e datés 22.10.2002; garancioni i datés 22.10.2002, té
nénshkruar nga garantuesi — kétu i padituri i treté Sh. K.; konfirmimi i datés 28.06.2000, pér
regjistrimin e pérkohshém té subjektit afarist DPZ ”K.”; konfirmimi i datés 05.05.2000, pér
regjistrimin e pérkohshém té subjektit afarist pér NTP “ L.”; gjendja e llogarisé e datés
26.03.2014, té ndérmarrjes “L.”, pér periudhén kohore nga data 13.05.2002, e deri mé
26.03.2014; si dhe pagesa e klientit pér kredi e té paditurit N. A., e datés 26.03.2014.

Gjykata pas vlerésimit té pohimeve té paléve ndérgjygése dhe provave té lartécekura,
né kuptimin e nenit 8 té Ligjit pér Procedurén Kontestimore (LPK), me kujdes dhe me
ndérgjegje ka ¢muar ¢do prové veg e vec dhe té gjitha sé bashku ka gjetur se:

Kérkesépadia e paditésit éshté e bazuar.

Nga leximi marréveshjes mbi krediné nr.B-2003, té datés, 22.10.2002, gjykata ka
konstatuar se paditési P. C. B. né Prizren, me té paditurit N. A. dhe F. A., kané lidhur
marréveshjen pér kredi, ku i padituri i paré N. A. ka marré kredi né shumé prej 50.000,00
euro, ndrésa gé e i padituri i dyté F. A. ka gené né cilési té bashkéhuamarrésit.

Nga leximi i fletégarancionit, i nénshkruar mé 22.10.2002, nga garantuesi Sh. K.,
pérkatésisht kétu i padituri i treté, gjykata ka konstatuar se i padituri i treté Sh. K., ka gen
garantues né krediné e té paditurve N. dhe F. A. né shumén prej 50.000,00 euro, ku me
nénshkrimin e késaj marréveshje ai éshté béré pérgjegjés ndaj bankés pér borxhet e
huamarrésit.

Nga leximi i planit té pagesés sé kredisé pér té paditurit , té datés 22.10.2002, gjykata
ka konstatuar se kthimin e kredisé, té paditurit kané qgené té obliguar ta béjné né 24



(njézetekatér) késte, dhe até né shumé prej 2.502,58 euro pér ¢cdo muaj (kést), me daté 22 té
secilit muaj vijues, duke filluar prej datés 22.11.2002, e deri mé 22.10.2004.

Nga leximi né konfirmimin pér regjistrim té pérkohshém té subjektit afarist té datés
05.05.2000 pér NTP “L.”, gjykata ka konstatuar se i padituri N. A. ka gené pronar i subjektit
afarist NTP “L.” dhe se krediné e té cilén e ka marr te kétu paditési P. C. B., e kishte marré
me qéllim té udhéhegjes optimale té biznesit té tij.

Nga leximi né gjendjen e llogarisé té datés 26.03.2014, t€¢ ndérmarrjes “L.” pér
periudhén nga 13.05.2002, e deri me 26.03.2014, gjykata ka konstatuar se né kété llogari jané
béré lévizje té pagesave té ndryshme ge kapin shumen pérfundimtare prej 173,417.00 euro.

Nga leximi i pagesés sé klientit pér kreding, té té paditurit N. A. té datés 26.03.2014,
gjykata ka konstatuar se borxhi i térésishém i mbetur i té paditurve ndaj paditésit P. C. B.
éshté shuma prej 5,601.77 euro.

Baza ligjore

Me nenin nenin 17 té Ligjit mbi Mardhéniet e Detyrimeve (LMD), éshté e paraparé se
“pjesémarrésit e detyrimit kané pér detyré gé ta zbatojné detyrimin e vet dhe jané pérgjegjés
pér pérmbushjen e tij”’, ndérsa me nenin 262 té po kétij ligji, éshté paraparé se “kreditori né
raportin e obliguar éshté i autorizuar gé prej debitorit té kérkojé pérmbushjen e detyrimit,
ndérsa debitori ka pér detyré ta pérmbush me ndérgjegjje krejtésisht sikundér éshté
pérmbajtja e tij .

Vlerésimi pérfundimtaré i gjykatés

Né bazé té gjendjes faktike té vértetuar né kété proceduré, éshté vértetuar se
kérkespadia e paditésit &shté e bazuar dhe se e njéjta duhet té aprovohet né térési. Kjo ngase
éshté provuar se i padituri i paré N. A., me datén 22.10.2002, e ka lidhur marréveshjen pér
krediné me paditésin P. C. B. me nr.B-2003, ku nga paditési ai i kishte marré kredi shumén
prej 50,000.00 eurove, e té cilén kredi i padituri N. e kishte marré pér zhvillimin e biznesit
afarist NTP “L.”. Né bazé té késaj marréveshje del se i padituri i dyté F. A. ka gen
bashkéhuamarrés, ndérsa i padituri i treté Sh. K. ka gené garantues i késaj kredie. Bazuar né
kété marréveshje pér krediné, té paditurit kané gené té obliguar qé ta kthejné krediné me
késte mujore dhe até pér 24 muaj pérkatésisht prej datés 22.11.2002, deri me datén
22.10.2004, konform planit té pagesés té bashkangjitur marréveshjes mbi krediné. Né bazé té
provave té administruara né kété proceduré, éshté vértetuar se pjesén mé té madhe té kredisé
dhe né afatin e paraparé me marréveshje, e ka kthyer i padituri N. A., por se i njéjti nuk ka
mundur qé ta pérmbushé té gjithé detyrimin e tij ndaj paditésit, dhe até pér tre késtet e fundit
gé kapin shumén e pérgjithshme prej 5,601.77. euro. Gjendja e kétillé faktike éshté vértetuar
né bazé té provave té lartcekura té administruara né kété proceduré, té cilave edhe ua fali
besimin e ploté. Andaj mbi bazén e té lartcekurave gjykata vendosi gé kérkesépadiné e
paditésit ta aprovoi né térési si té bazuar sikurse né dispozitiv té kétij aktgjykimi.

Gjykata ka vlersuar edhe theksimet e tjera té paléve ndérgjygése, dhe ka ardhur né
pérfundim se té njéjtat jané me ndikim né nxjerrjen e kétij aktgjykimi.



Nga té lartcekurat u vendos si né dispozitiv té kétij aktgjykimi, e konform nenit 143
lidhur me nenin 485 té LPK-sé.

Vendimi mbi shpenzimet procedurale éshté marré konform nenit 452.1 té LPK-sé
dhe até pér shpenzimet si né vijim: pér pérpilimin e padis shumén prej 138.80 euro.

GJYKATA THEMELORE NE PRIZREN
C.nr.109/05, daté 26.09.2014

Procesmbajtésja, Gjyqtari,
Drita Qerreti Valon Totaj

KESHILLE JURIDIKE: Kundér kétij aktgjykimi pala e pakénaqur ka té drejté
ankese né afat prej 15 ditésh pas marrjes sé té njejtit, Gjykatés sé Apelit né Prishting,
népérmjet té késaj gjykate



